
PERPUSTAKAAN KANAK - KANAK THESIS 386 

ABSTRAK 

Membaca adalah penting dalam kehidupan seharian manusia di muka bumi ini. 
Kebanyakan bahan ilmiah ini boleh didapati dalam pelbagai bentuk bahan bacaan dan 
juga sebagai bahan rujukan, contohnya ialah buku, majalah, surat khabar, risalah dan 
sebagainya. Seperti yang kita semua ketahui budaya membaca ini perlu diterapkan dari 
peringkat awal kelahiran sebagai proses untuk menerapkan nilai atau sifat ingin membaca 
dalam jiwa kanak - kanak itu sendiri. Kanak - kanak diibaratkan sebagai kain putih yang 
akan ibubapa corakkan. Nilai membaca ini perlu diterapkan untuk memastikan negara 
kita melahirkan masyarakat yang berilmu dan berwawasan. Cadangan bagi mewujudkan 
Perpustakaan Kanak - Kanak ini merupakan salah satu cara untuk menerapkan ilmu dan 
sebagai proses untuk kanak - kanak itu sendiri memperkembangkan mindanya di 
peringkat awal. Di dalam Perpustakaan Kanak - Kanak ini akan diterapkan dengan 
pelbagai aktiviti yang dapat membantu kanak - kanak dalam proses perkembangan minda 
mereka selain daripada bahan bacaan yang biasanya didapati di mana - mana 
perpustakaan di Malaysia. Matlamat perpustakaan ini adalah untuk menjadikan generasi 
akan datang masyarakat yang berilmu dan menjadikan perpustakaan ini sebagai contoh 
kepada perpustakaan lain dalam proses menerapkan budaya membaca kepada kanak -
kanak. 

BAB 1.0 PENGENALAN 

1.1 PENDAHULUAN 

Di Pulau Pinang terdapat Perpustakaan Awam dan Perpustakaan Kanak - Kanak 

yang dikendalikan oleh Perbadanan Perpustakaan Awam, Pulau Pinang. Perpustakaan 

Awam difokuskan untuk semua peringkat umur manakala Perpustakaan Kanak -Kanak 

adalah di antara umur 0 - 1 5 tahun. Perbadanan Awam Pulau Pinang dalam proses untuk 

melancarkan Projek Perintis iaitu Buku Pertama untuk bayi. Ianya bertujuan membantu 

ibubapa dalam menerapkan sifat membaca kepada anak - anak dari sejak lahir lagi dan 

untuk membantu perkembangan minda bayi itu sendiri. Buku Pertama Bayi ini di buat 

menggunakan kain yang akan diibaratkan sebagai "Bantal" yang akan di bawa oleh kanak 

— kanak ke mana - mana sahaja . Kanak - kanak adalah nilai yang perlu di jaga untuk 

memastikan mereka tidak terjebak dengan gejala - gejala yang tidak sihat. Bagi 

memastikan perkara - perkara yang tidak sihat ini berlaku pengisian masa lapang amat 

penting. Oleh itu , penubuhan Perpustakaan Kanak - Kanak ini amat penting sebagai 

asas dalam proses mengisi masa lapang dan pembelajaran untuk kanak - kanak itu 

sendiri. 

Oleh sebab itu, pada 2001 Perbadanan Perpustakaan Awam Pulau Pinang telah 

menjalankan projek "Bacakan Kepadaku" iaitu projek galakan Membaca pada tahun 

tersebut. Di dalam Perpustakaan Kanak - Kanak ini bukan sahaja akan diterapkan sifat 

membaca kepada kanak - kanak tetapi juga menarik ibu bapa sekali untuk turut 

meluangkan masa dalam membantu anak - anak. Dengan adanya aktiviti seperti ini 

